
Ет өндірісін дамытып, халқымызды азық-түлікпен қамтамасыз етуде ірі- 
қара мал шаруашылығының маңызы өте зор. Өйткені, еттің 45 пайызы ірі 
қарадан өндіріледі. Сол себепті қазіргі таңда етті ірі қара малының асыл 
тұқымды етті молынан беретін тұқымдарын өсіру мақсатында елімізде 
көптеген жумыстар істелініп, жоспарлар мен міндеттер жолға қойылды.  

Қазақстан Республикасының Президенті Н. Ә. Назарбаев 2010 жылғы 
Қазақстан халқына «Жаңа он жылдық – жаңа экономикалық өрлеу – 
Қазақстанның жаңа мүмкіндіктері» атты жолдауында: «Әртараптандырудың 
маңызды сегменті агроөнеркәсіптік кешенді дамыту болып табылады» 
делінген.  

Қалыптасқан әлемдік үрдістермен қолда бар әулетті ескерер болсақ, 
агроөнеркәсіп кешені біздің экономикамыздың жоғары маңызды, табысты 
саласы болуға тиіс.  

2015 жылғы ақшалай мәндегі ауыл шаруашылығы өнімін қайта өңдеу 
өнімінің ет өндірісі – 152854,4 млн теңгені құрады. Анағұрлым жоғары 
технологиялы өндіріс бойынша импорттың жоғары үлесі сақталуда. Орташа 
есеппен бес жылда мал шаруашылығы өнімін қайта өңдеу өнімдері бойынша 
импорттың анағұрлым жоғары үлесі ет және ет-өсімдік консервілеріне 
тиесілі.Жалпы мал шаруашылығы өнімінің көлемі 2015 жылы 1,5 трлн. 
теңгені құрады, бұл нақты мәнде 2011 жылдың деңгейінен 5,1%-ға жоғары. 
Ауыл шаруашылығы өнімдерінің жалпы шығарылымы құрылымындағы 
саланың үлесі 44,4%-ды құрады.  

2016 жылғы 1 қаңтардағы жағдай бойынша ірі қара мал басының саны 
2011 жыл-мен салыстырғанда 8,3%-ға ұлғайған. 
2015 жылы мал шаруашылығы өнімдері өндірісінде жеке қосалқы 
шаруашылықтардың (бұдан әрі – ЖҚШ) үлесіне жалпы өндіріс көлемінің ет 
бойынша 62%-ы тиесілі болды.  

2016 жылғы 1 қаңтардағы жағдай бойынша еттің барлық түрінің өндірісі 
931,0 мың тоннаны құрады, бұл көрсеткіш 2011 жылмен салыстырғанда 
0,9%-ға төмендеген.2015 жылдың қорытындысы бойынша тұтыну 
құрылымында сиыр етінің импорты 3,7%-ды құрады, бұл аталған өнім 
түрінің жоғары экспорттық әлеуетін білдіреді [1].  

Бордақылау—малды сапалы ет пен майды көп алу үшін сояр алдында 
жемге байлап қолдан семірту. Бордақылау мерзімінің ұзақтығы түліктің 



түріне, малдың жасына, бастапқы салмағы мен қоңдылығына байланысты. 
Ересек ірі қараны, негізінен жасы жетіп жарамсыз деп табылған сиырды 
бордақылау бастапқы күйіне қарай 2—3 айға созылады. Бордақылау 
кезеңінде сиыр тәулігіне 800—1000 г үстеме салмақ қосып тірілей салм. 18—
20%, сойыс салм. 40%-ға артады, етінің сапасы да жақсарады. 12— 14 айлық 
тайыншаларды бордақылау 3—4 айға созылады. Бордақылау маусымында 
жас малдың салмағы 1,5 есе, еті мен майы 2 есе, етініңкалориясы 3 есе 
артады. Етке өткізетін еркек бұзауларды өсіру мен бордақылау процестерін 
толассыз өзара ұштастыру арқылы бордақылау соңында тайыншаның 
салмағын 12—13 айлығында 380—400 кг-ға, 16—18 айлығында 450—500 кг-
ға жеткізуге болады. Бордақылау жұмысын дұрыс ұйымдастырғанда, ірі қара 
тәулігіне кемінде 1 кг салмақ қосады [2].  

Мал еті мен сүтінің құрамында адам ағызасына қажетті дәрумендер 
көптеп табылады, төрт түлік мал етінің химиялық құрамы малдың түріне, 
тұқымына, жынысына, жасына, қоңдылығына тығыз байланысты. Қолда 
өсірілген малдың етінде орта есеппен 52,8-73,7 пайыз су, 15-20,3 пайыз 
белок, 5,8-29,4 пайыз май, 0,8-1,1 пайыз күл болады. Және де әрбір мал түлігі 
етінің бір-бірінен биохимиялық құрамы мен дәмі жағынан айырмашылығы 
бар.  

Малды дұрыс, тиімді азықтандыру үшін екі мәселені шешу қажет: 
бірінші – азықтандыруда пайдаланылатын жем шөп құрамы мен қоректілігін 
анықтау; екінші – сол жем шөпті малдың физиологиялық жағдайына 
байланысты қоректік заттарға мұқтаждығын дұрыс және үнемді жұмсау.  

Осы бір-біріне байланысты әрі бір-біріне тәуелді мәселені шешкен 
жағдайда, шаруашылықтағы малды экономикалық тұрғыдан ұтымды 
азықтандыруды ұйымдастыруға болады. Сиырлардың класы 3-5 және оданда 
жоғары жасындағы өнімділік және дене бітімі көрсеткіштері бойынша 
бонитировкадан өткізілгеннен кейін, жиналған жалпы бағасына сәйкес 
анықталады.  

Көптеген ғалымдар малды бордақылауда тез жетілдіру, қоңдылығын 
арттыру үшін қолда ұстағанда жом, барда, мезга секілді азықтық өндіріс 
қалдықтарын және сүрлем мен көк азықты, сонымен қатар ірі азықтарды, жаз 
уақытында жайлым шөбімен семірту керектігін айтады [3].  

Зерттеу нәтижелері төменде 1 кестеде көрсетілді (1 кесте).  
1-кесте – Бұқашықтарды бордақылау рационы     

№ Азықтардың атауы Бордақылау мерзімі 
1 Жүгері сүрлемі,кг 25-30 
2 Бидай сабаны,кг 2,0-3,0 
3 Бидай кебегі,кг 0,3-0,5 
4 Тұз,г 30,0-50,0 
5 Шалғындық шөп 1,0-2,0 



1 кестеден көріп отырғандай мал азығының құрамы норма мөлшеріне 
сай келеді. Шикі протеин мөлшері 6,25 [4]. 

Етті мал шаруашылығында алуан түрлі технологиялар қолданылады, 
яғни олар шаруашылық түрлері мен табиғи –климаттық зоналарына да 
байланысты. Ірі қара малды күтудің келесі жүйелері:  

1. Жыл бойына созылған жайылым — коңыржай климатты аймақтарда 
малдар жыл бойы жайылымда жүреді, оларға қысқы кезең үшін 
жоғары сабақты дақылдар өсетін арнайы егістіктерді дайындайды.  

2. Қорада бағу-жайылым — қатаң шарттар және ұзаққа созылған қысқы 
мерзімдер үшін арнайы типтік жобамен жасалған қоралары болуы 
керек.  

3. Жайылым-қорада ұстау (дәстүрлік) — қырлы, таулы, шөлейтті жерлер 
және ор-манды көңыржай климатты зоналар үшін арналған.  

4. Жыл бойына созылған қорада бағу — шектеулі жайылымы бар 
аймақтар мен шаруашылықтар. Азықтандыру ауласы бар және 
жеңілдетілген механикалау типті қорада ұстау көбінесе қолданылады 
[5].  

Халық санының өсуі мен денсаулығының, өмір ұзақтығының және әл-
ауқатының өзгеруі себептерінен мал шаруашылығының өнімдеріне деген 
сұраныс дуние жузі бойн-ша өсүде.Осы мәселені шешу үшін ауыл 
шаруашылық бөлімі ғылыми мағлұматтар, тәжірибе мен теxнологияларға ие, 
алайда тұтынушыларды бұл әдістер мазалайды. Соны-мен қатар заманауи 
теxнологиялардың экологиялық әсер етуі және өндірістік жүйелердің 
қарқындауы да алаңдатады. Жайлау мен қарқынды жүйелердің түрлі 
қиыстыруы, қорлар мен климатқа тәуелді, күйіс қайыратын жануарларды 
өсіру үшін қолланылады [6]. 

